Reglugerð KSÍ um félagaskipti, samninga og stöðu leikmanna og félaga
- Tekur gildi 1. júlí 2007 -

· Reglugerð KSÍ um félagaskipti leikmanna og reglugerð KSÍ um samninga og stöðu leikmanna og félaga hafa nú verið sameinaðar í þessa reglugerð sem tekur gildi 1. júlí 2007.  Þar til eru áður nefndar reglugerðir í gildi.

· Í nýrri reglugerð er kveðið á um breytingar á félagaskiptum og eru þau færð að mestu til samræmis við kröfur FIFA.

· Leikmaður getur mest verið skráður í þrjú félög á tímabilinu milli 1. júlí og 30. júní árið eftir. Á þessu tímabili er honum aðeins heimilt að taka þátt í opinberum knattspyrnuleikjum með tveimur félögum sbr. þó ákvæði þessarar greinar og ákvæði um tímabundin félagaskipti í 16. grein.

· Leikmaður getur aðeins gengið til liðs við íslenskt félagslið á tímabilinu 1. febrúar – 31. maí ár hvert, eða á tímabilinu 15. – 31. júlí.  Leikmaður getur þó aðeins einu sinni skipt um félag innanlands eftir að hafa leikið í Íslandsmóti eða bikarkeppni KSÍ á almanaksárinu. 

· Á öðrum tímabilum eru félagaskipti ekki heimil nema fyrir ósamningsbundna leikmenn í yngri aldursflokkum,  en þó aldrei eftir 31. júlí til loka keppnistímabilsins og þegar leikmaður á tímabundnum félagaskiptum skiptir um félag. 

· Leikmönnum í 4. aldursflokki eða yngri skal þó heimilt að hafa félagaskipti að loknu Íslandsmóti í þessum flokkum.

· Leikmanni sem hefur skipt um félag á tímabilinu 15. – 31. júlí innanlands skal ávallt heimilt að hafa félagaskipti á næsta félagaskiptatímabili þannig að hann geti hafið nýtt keppnistímabil með nýju félagi. 

· Innanhússknattspyrna (skv. reglugerð KSÍ um knattspyrnu innanhúss):  Leikmanni er aðeins heimilt að leika með einu félagi í Íslandsmóti innanhúss í sama aldursflokki. 

· Grunngjald félagaskipta hækkar úr kr. 70.000 í kr. 100.000 og þegar til skiptingar á því kemur skal nú skoða hvar leikmaður var s.l. 5 ár í stað 3 áður.

· Stuðlum hefur lítillega verið breytt og hafa hækkað fyrir landsliðsmenn yngri en 19 ára sem ná tilskildum leikjafjölda.

· Staðalsamningur KSÍ er breyttur og verða engir viðaukar heimilaðir við hann.

· Heimilt er að gera samning við leikmann frá og með því almanaksári sem hann verður 15 ára.

